КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
«Коми Республикаын ичӧт да шӧр предпринимательство сӧвмӧдӧм да сылы отсӧг сетӧм (2012-2013 вояс)» дыр кадся торъя мога республиканскӧй уджтас йылысь” Коми Республикаса Веськӧдлан котырлӧн 2011 во кӧч тӧлысь 30 лунся шуӧмӧ вежсьӧмъяс пыртӧм йылысь
Коми Республика Веськӧдлан котыр шуис:
1. Пыртны «Коми Республикаын ичӧт да шӧр предпринимательство сӧвмӧдӧм да сылы отсӧг сетӧм (2012-2013 вояс)» дыр кадся торъя мога республиканскӧй уджтас йылысь” Коми Республикаса Веськӧдлан котырлӧн 2011 во кӧч тӧлысь 30 лунся  437 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Юралысьӧс 

Медводдза вежысь                                                            

 А. Чернов     

Сыктывкар

2013 вося йирым тӧлысь 10 лун
397 №   
Коми Республикаса Веськӧдлан котырлӧн

2013 во йирым тӧлысь 10 лунся 397 №-а шуӧм дорӧ 
СОДТӦД
«Коми Республикаын ичӧт да шӧр предпринимательство сӧвмӧдӧм да сылы отсӧг сетӧм (2012-2013 вояс)» дыр кадся торъя мога республиканскӧй уджтас йылысь” Коми Республикаса Веськӧдлан котырлӧн 2011 во кӧч тӧлысь 30 лунся  437 №-а шуӧмӧ пыртӧм 
ВЕЖСЬӦМЪЯС
«Коми Республикаын ичӧт да шӧр предпринимательство сӧвмӧдӧм да сылы отсӧг сетӧм (2012-2013 вояс)» дыр кадся торъя мога республиканскӧй уджтас йылысь” Коми Республикаса Веськӧдлан котырлӧн 2011 во кӧч тӧлысь 30 лунся 437 №-а шуӧмын:

«Коми Республикаын ичӧт да шӧр предпринимательство сӧвмӧдӧм да сылы отсӧг сетӧм (2012-2013 вояс)» дыр кадся торъя мога республиканскӧй уджтасын, мый вынсьӧдӧма шуӧмӧн (содтӧд):
Асшӧр удж заводитчӧмкӧд йитчӧм ичӧт предпринимательство субъектъяслы рӧскод юкӧн субсидируйтан (грантъяс сетан) пӧрадокын, (Уджтас дорӧ 5 содтӧд):
1. 2 пункт гижны тадзи:

«2. Субсидия (грант) сетсьӧ ичӧт да шӧр предпринимательство субъектъяслы, кутшӧмъяс ӧтпырйӧ лӧсялӧны татшӧм корӧмъяслы: 

1) урчитӧма «Россия Федерацияын ичӧт да шӧр предпринимательство сӧвмӧдӧм йылысь» Федеральнӧй оланпасӧн  (водзӧ – Федеральнӧй оланпас), да условиеяслы, кутшӧмъясӧс пасйӧма тайӧ Пӧрадокын; 

2) найӧс пасйӧма да найӧ уджалӧны Коми Республика мутасын ӧти воысь оз унджык;

3) налӧн абу вот, ӧктас, пеня да Россия Федерацияса сьӧмкуд системаӧ быть колана мукӧд мынтысьӧм серти уджйӧзыс;

4) налӧн абу удждон серти медалӧм уджалысьяс водзын уджйӧзыс;

5) кодъяслӧн эм овтӧм жыръяс вылӧ кӧртыма сёрнитчӧмъяс, кутшӧмъясӧс кырымалӧма организацияяскӧд, кодъяс артмӧдӧны ичӧт да шӧр предпринимательство субъектъяслы отсӧг сетан инфраструктура (водзӧ – бизнес-инкубаторъяс),  да кодъясӧс пыртӧма ичӧт да шӧр предпринимательство субъектъяслы инфраструктура отсӧг сетан организацияяслӧн реестрӧ  пӧрадок серти, мый урчитӧма Коми Республикаса экономика сӧвмӧдан министерствоӧн (водзӧ – Министерство), да бизнес-проектъяс, кодъясӧс бӧрйисны бизнес-инкубаторын (водзӧ – бизнес-проект);

6) кодъяслӧн учредительяснас лоӧны пасйӧм уджтӧмалысьяс, чукӧрӧн мездӧм улӧ веськалысь уджалысьяс (абу тыр уджалан кад индӧм, недыр кад вылӧ уджъяс дугӧдӧм, удждон мынтытӧг отпуск сетӧм, уджалысьясӧс мездӧм кузя мероприятиеяс), кар стрӧитан предприятиеясса уджалысьяс, Россия Федерацияса вооружённӧй вынъяс чинтӧмкӧд йитӧдын запасӧ уволитӧм военнослужащӧйяс, 30 арӧсӧдз торъя йӧз да вермытӧмъяс да кодъяслӧн уставнӧй капиталын пайыс артавсьӧ 50 прӧчентысь оз этшаджык.

Субсидия (грант) сетсьӧ ичӧт да шӧр предпринимательство субъектъяслы, кодъяслӧн учредительясыс (учредитель пиысь ӧти) прӧйдитісны недыр кадся велӧдчӧм предпринимательскӧй уджкӧд либӧ организацияса менеджменткӧд (организацияӧн, балаясӧн веськӧдлӧм) йитчӧм уджтас серти, 40 велӧдан часысь абу этшаджык кузьтаӧн. Недыр кадся велӧдчӧм оз ковмы учредительяслы, кодъяслӧн эм вылыс тшупӧда юридическӧй да (либӧ) экономическӧй тӧдӧмлун (профиль серти выльысь велӧдчӧм) йылысь диплом.

Тайӧ Пӧрадок могысь учредительясӧн лыддьыссьӧны юридическӧй кывкутысьяслӧн учредительяс, кодъяс вермӧны уджавны эсканпастӧг, либӧ асшӧр уджалысьяс.».

2. 3 пунктса “б” пунктувлӧн медводдза абзацын “рӧскод сикасъяс,” кывъяс вежны “рӧскод сикасъяс, кутшӧмъяс пырӧны бизнес-проектӧ да” кывъясӧн.

3. 4 пунктын:

1) 1 пунктувса медводдза абзац гижны тадзи:
«1)  Министерствоӧн урчитӧм форма серти субсидия (грант) босьтӧм вылӧ заявка (водзӧ – заявка), кӧні эм:»;
2) 2 пунктув гижны тадзи:
“2) бизнес-проектлӧн копия да бизнес-инкубаторын овтӧм жыр вылӧ кӧртыма сёрнитчӧмлӧн копия, кутшӧмъясӧс эскӧдӧма урчитан пӧрадок серти либӧ оригинал петкӧдлӧмӧн;”;

3) 6 пунктув гижны тадзи:
“6) учредительӧн недыр кадся велӧдчӧм йылысь документ копия либӧ вылыс тшупӧда юридическӧй да (либӧ) экономическӧй тӧдӧмлун (профиль серти выльысь велӧдчӧм) йылысь диплом, мый эскӧдӧма урчитан пӧрадок серти либӧ оригинал петкӧдлӧмӧн;”;

4) 9 пунктув киритны;

5) 10 пунктув лыддьыны 9 пунктулӧн;

6) кызьӧд абзац гижны тадзи:

Тайӧ пунктса 1, 2, 6 да 9 пунктувъясын индӧм документъяссӧ ичӧт предпринимательство субъектъяс сетӧны асьныс “Коми Республикаса экономика сӧвмӧдӧмын отсӧг сетан шӧрин” Коми Республикаса канму учреждениеӧ тайӧ финансӧвӧй волӧн ӧшым тӧлысь 1 лунысь оз сёрджык.”;

7) содтыны выль кызь ӧтиӧд да кызь кыкӧд татшӧм абзацъяс:

“Ичӧт предпринимательство субъект кывкутӧ субсидия босьтігӧн юӧръяс сетан стӧчлунысь.

Учреждение документъяс воан лунсянь 1 уджалан лун чӧжӧн пасйӧ да документъяс пасъян лунсянь 3 уджалан лун чӧжӧн оформляйтӧ документъяс босьтӧм йылысь расписка сетӧм документъяслысь лыддьӧг да кадпас индӧмӧн, да ыстӧ индӧм распискасӧ ичӧт предпринимательство субъектлы.”;
8) кызь ӧтиӧд абзац лыддьыны кызь коймӧд абзацӧн, кӧні “2” лыдпас вежны “3” лыдпасӧн.
4. 10 пунктын:

1) нёльӧд абзацын “12” лыдпас вежны “24” лыдпасӧн;

2) содтыны татшӧм абзацъяс:
“Документъяслӧн лыддьӧг, кутшӧмъясӧс сетӧ ичӧт предпринимательство субъект да кутшӧмъяс эскӧдӧны субсидияӧн (грантӧн) торъя мог вылӧ вӧдитчӧмсӧ, урчитсьӧ субсидия (грант) сетӧм йылысь сёрнитчӧмъясӧн.
“Ичӧт предпринимательство субъект кывкутӧ субсидияӧн (грантӧн) торъя мог вылӧ вӧдитчӧм йылысь юӧръяс сетан стӧчлунысь.

Сэк, кор ичӧт предпринимательство субъект оз тырвыйӧ вӧдитчы субсидия (грант) ыдждаӧн тайӧ Пӧрадоклӧн 10 пунктын индӧм кадколастӧ, субсидия (грант) сьӧмысь вӧдитчытӧм коляссӧ бӧр колӧ бергӧдны Коми Республикаса республиканскӧй сьӧмкудйӧ тайӧ пӧрадокын:

Учреждение субсидияӧн (грантӧн) вӧдитчан кадколаст помасян лунсянь 10 уджалан лун чӧжӧн, кутшӧмӧс урчитӧма тайӧ Пӧрадоклӧн 10 пунктын, лӧсьӧдӧ да ыстӧ ичӧт предпринимательство субъектлы субсидиялӧн (грантлӧн) вӧдитчытӧм коляссӧ Коми Республикаса республиканскӧй сьӧмкудйӧ бӧр бергӧдӧм йылысь письмӧ-корӧм (водзӧ – корӧм);

ичӧт предпринимательство субъект корӧм воан лунсянь 30 лун чӧжӧн бӧр бергӧдӧ субсидия (грант) коляссӧ;

сэк, кор урчитан кадколастӧ корӧмсӧ оз збыльмӧд, Учреждение перйӧ Коми Республикаса республиканскӧй сьӧмкудйысь сьӧмсӧ ёрд пӧрадокӧн.”. 

5. 11 пункт гижны тадзи:

Субсидия (грант) сетан условиеясӧ, могъясӧ да пӧрадокӧ кутчысьӧм бӧрся урчитӧм пӧрадок серти видзӧдӧны Учреждение, Министерство, Коми Республикаса сьӧм овмӧс министерство да канму сьӧм бӧрся видзӧдан мукӧд орган, сы лыдын прӧверкаяс нуӧдӧм могысь.

Сэк, кор эрдӧдсьӧ субсидия (грант) сьӧм сетанног торкӧмлысь збыльлунсӧ, ичӧт предпринимательство субъект сетӧ оз стӧч юӧръяс, субсидия (грант) сьӧмсӧ колӧ бӧр бергӧдны Коми Республикаса республиканскӧй сьӧмкудйӧ татшӧм пӧрадокӧн:

 Учреждение субсидия (грант) сетан условиеясӧ, могъясӧ да пӧрадокӧ кутчысьӧм бӧрся видзӧдан акт кырымалан либӧ Министерствосянь, Коми Республикаса сьӧм овмӧс министерствосянь да  канму сьӧм бӧрся видзӧдан мукӧд органсянь абу стӧч юӧръяс сетан збыльлунсӧ эрдӧдӧм, субсидия (грант) сетанногсӧ прӧверкаяс дырйи тӧдмалӧм торкалӧмъяс йылысь сведениеяс босьтан лунсянь 10 уджалан лун чӧжӧн ыстӧ ичӧт предпринимательство субъектлы Коми Республикаса республиканскӧй сьӧмкудйӧ сьӧм бергӧдӧм йылысь письмӧ-юӧртӧм (водзӧ – юӧртӧм);

ичӧт предпринимательство субъект юӧртӧм босьтан лунсянь 30 лун чӧжӧн бӧр бергӧдӧ  субсидиясӧ (грансӧ), кутшӧмӧс видзӧма абу торъя мог вылӧ да кутшӧмӧс босьтӧма абу стӧч юӧръяс сетӧмӧн, налысь сетан урчитанногсӧ торкалӧмӧн;
кор урчитан кадколастӧ юӧртӧмсӧ оз збыльмӧд, сэк Учреждение перйӧ Коми Республикаса республиканскӧй сьӧмкудйысь сьӧмсӧ ёрд пӧрадокӧн.”. 

6. 13 пунктса коймӧд абзац киритны.

